
Mavzuning dolzarbligi. Bugungi kunda futbol sport turining kun sayin rivojlanishi, jismonan 

baquvvat va iste’dodli o‘yinchilarni tayyorlab berishni taqozo etmoqda. Bolalar va o‘smirlar sport 

maktablari hamda futbol yo‘nalishidagi maktab – internatlar nizomida ko‘rsatib o‘tilganidek, iste’dodli va 

umidli futbolchilarni tarbiyalash bugun o‘quv mashg‘ulot jarayoni davomida olib boriladi. 

Respublikamizda futbol hakamlarini tayyorlash, hakamlik sifatini yaxshilashga oid qator 

ishlar amalga oshirilmoqda. Mazkur sohani yanada takomilashtirish bo‘yicha, jumladan 

hakamlarning maydondagi harakat samaradorligini ta’minlash maqsadida ichki birinchilik 

uchrashuvlarida zamonaviy vositalar, ya’ni “VAR” tizimidan foydalanish kabi innovatsion 

texnologiyalarni qo‘llash amalga oshirildi1. Yosh futbolchilarning jismoniy sifatlarini tarbiyalash 

sport mashg‘ulotlarning muxim jixatlaridan biri sanaladi. Yosh futbolchilarni yetuk futbolchi qilib 

tarbiyalashda mutaxassislar fikricha yosh futbolchilarni jismoniy tayyorgarligiga etibor berish, 

ularning sog‘lig‘ini mustahkamlash va garmonik rivojlanishiga, xilma – xil ko‘nikma, malakalarini 

egalab olishga, futbol o‘yin texnik taktikasini o‘zlashtirishda kattagina asos bo‘ladi. 

O‘zbekiston Respublikasi Prezidentining 2018-yil 5-martdagi PF-5368-son «Jismoniy tarbiya va 

sport sohasida davlat boshqaruvi tizimini tubdan takomillashtirish chora-tadbirlari to‘g‘risida»gi Farmoni, 

2018-yil 16-martdagi PQ-3610-son «Futbolni rivojlantirish chora-tadbirlari to‘g‘risida»gi Qarori, 2019-

yil 4-dekabrdagi PF-5887-son «O‘zbekistonda futbolni rivojlantirishni mutlaqo yangi bosqichga olib 

chiqish chora-tadbirlari to‘g‘risida»gi Farmoni, 2020-yil 24-yanvardagi PF-5924-son «O‘zbekistonda 

jismoniy tarbiya va sportni yanada takomillashtirish va ommalashtirish chora-tadbirlari to‘g‘risida»gi 

Farmoni hamda mazkur sohaga tegishli boshqa me’yoriy-huquqiy hujjatlarda belgilangan vazifalarni 

amalga oshirishga muayyan darajada xizmat qiladi. 

Tadqiqotning maqsadi: 11-12 yoshli futbolchilarni asosiy jismoniy sifatlarini rivojlanganlik 

darajasini inobatga olgan holda jismoniy tayyorgarligini rivjlantirishga qaratilgan. 

Tadqiqotning vazifalari: 

- hozirgi zamon futbolining rivojlanishi darajasi va ilmiy-uslubiy taxlili. 

- yosh futbolchilarda jismoniy tayyorgarligini rivojlantirish yo‘llari. 

- yillik mashg‘ulotlar rejasini tuzish, mashg‘ulotlar davomida sport mahoratini shakllantirish 

hamda istiqbolli fotbolchilarni saralash. 

Tadqiqotning usullari: ilmiy-uslubiy adabiyotlarni tahlil qilish va umumlashtirish, pedagogik 

kuzatuv, anketa so‘rovi, pedagogik nazorat, pedagogik testlash, ekspert baholash uslubi, instrumental 

uslub, pedagogik tajriba, matematik statistika usullari. 

Biz yosh futbolchilarimizning jismoniy tayyorgarliklarini bilish maqsadida Toshkent 

shahridagi bir necha futbol sport maktablari, internatlarida ishlar olib bordik. Tadqiqot davomida 

Lokomotiv, BO‘SM-2, Paxtakor, Chilonzor futbol maktabi tarbiyalanuvchilarining  jismoniy 

sifatlari maxsus testlarda tekshirilib mashg‘ulotlarning mator zichliklari aniqlashtirildi. 
Bizning tekshirishlarimizdan ma’lum bo‘ldiki, sport maktablarining 10-11 yoshli (dastlabki 

tayyorgarlik bosqichi) futbolchilarning jismoniy tayyorgarliklari bo‘yicha o‘tkazilgan test talablarida 

olingan natijalarga hech qanday farq sezilmaydi.  

Sport maktablari 11-12 yoshli futbolchilarida jismoniy tayyorgarlik bo‘yicha o‘tkazilgan test 

normativlarida ancha farqlanish kuzatilgan. 

BO‘SM-2, Paxtakor, futbol maktablarining 11-12 yoshli futbolchilari 30 metr tezkor yugurishda 

o‘rtacha 4,8 soniya joyidan uzoqlikka sakrashda o‘rtacha 211 sm to‘pni ikki qo‘llab uzoqlikka otishda 

o‘rtacha 15 metrli natijalarga erishganlar. Boshqa futbol maktablarining 13-14 yoshli futbolchilari ushbu 

ko‘rsatkichlar bo‘yicha past natijalarni ko‘rsatishgan. 

                                                             
1Ўзбекистон Республикаси Президентининг 2019 йил 4 декабрдаги ,Ўзбекистонда футболни ривожлантиришни мутлақо 

янги босқичга олиб чиқиш чора-тадбирлари тўғрисида”ги ПФ-5887-сонли Фармони. “Халқ сўзи” газетаси, 6 декабрь, 
252-сон 

Yosh futbolchilarning jismoniy tayyorgarligi va texnik xarakatlarni rivojlantirishda mashg‘ulot 

o‘tkazish samarasi ham muximdir. Biz yana futbol maktablarining mashg‘ulotlarini samarali 

o‘tkazishdagi yani mashg‘ulotlarining mator zichligini tahlil qildik. 

Mashg‘ulotlarning mator zichligi (M3) – bu mashg‘ulotning umumiy davomiligini nisbatan yosh 

futbolchilarining mashg‘ulotlarda aynan harakatlarni faolligi uchun sarflangan sof vaqtdir. 

Mator zichligi aniqlashda mashqlarni bajarish uchun sarflangan sof vaqt (tsi) hisoblanadi. tsv x 

100% ko‘paytirilib, mashg‘ulotning umumiy vaqtiga (tum) bo‘linadi: mashg‘ulotlar (11-12 yoshli 

futbolchilarda) jismoniy tayyorgarlikka, texnik harakatlarni rivojlantirishga qaratilgan bo‘lib, davomiyligi 

90 daqiqaga teng bo‘lgan mashg‘ulotlardir. 

BO‘SM-2 sport maktabida olib borilgan mashg‘ulotlarning motor zichligi 71,5% ni tashkil etdi. 

Paxtakor sport maktabining mashg‘ulotlarning mator zichligi 69,8% ni tashkil etdi. Lokomotiv, Chilonzor 

sport maktablari mashg‘ulotlari kuzatilganda, mashg‘ulotning mator zichligi 56-57% ni tashkil etdi.     

Yukorida yosh futbolchilarning jismoniy tayyorgarlik bo‘yicha test talablari o‘tkazilganda ushbu 

sport maktabi shug‘ullanuvchilarining ko‘rsatkichlari qoniqarli darajada deb baholanishi ham, 

mashg‘ulotlarning samarasizroq olib borilishida deb qarash mumkin.  

Olingan natijalardan shuni xulosa qilish mumkinki, futbol maktablarida  mashg‘ulotlar o‘tkazishda 

ko‘pgina kamchiliklarga yo‘l qo‘yiladi. Jismoniy tayyorgarlik bo‘yicha test talablari olinmaydi. 

Mashg‘ulotlar davomida yosh futbolchilarga  jismoniy yukmalarni ko‘proq oyoq qismlariga berilishi, 

aksincha, gavda, qo‘l qismlariga e’tibor berilmasligi aniqlandi. 

